
Scholar, Index Copernicus. 

ANNOTATSIYA  

Ushbu maqolamizda birinchi prezidentimiz Islom Karimovning “Yuksak 
ma’naviyat-yengilmas kuch” asari haqida so’z boradi. Bugungi va ertangi hayotimiz 
bilan chambarchas bog‘liq bo‘lgan g‘oyat muhim va hal qiluvchi masalalar o‘rtaga 
qo‘yilgan mazkur asar insonning yuksalishida ma’naviyat olamining qanday ta’sir va 
kuchga ega ekani, shuningdek, ma’naviyatga qarshi qaratilgan xurujlarning real xavfi 
haqida har tomonlama mushohada yuritish, xalqimiz yangi hayot, yangi jamiyat 
asoslarini qurayotgan hozirgi murakkab va tahlikali zamonda odamlarni bunday 
xatarlardan ogoh etish, kelajak avlodimizni ma’naviy sog‘lom va barkamol etib 
tarbiyalash, el-yurtimiz, keng jamoatchilik e’tiborini bu masalalarga yana bir bor 
qaratishga da’vat etishi bilan ulkan ahamiyat kasb etadi. 

ANNOTATION 

This article is about the work of our first president, Islam Karimov, "High 
Spirituality - Invincible Power". This work, which highlights the most important and 
decisive issues that are closely related to our lives today and tomorrow, focuses on 
the influence and power of the spiritual world in the rise of man, as well as against 
spirituality.  to observe the real danger of attacks in every way, to warn people about 
such dangers in the current complex and dangerous times when our people are 
building the foundations of a new life and a new society, to raise our future 
generation to be morally healthy and well-rounded, to attract the attention of our 
country and the general public  It is of great importance as it calls for a renewed 
focus on these issues. 

АННОТАЦИЯ 

Данная статья посвящена работе нашего первого президента Ислама 
Каримова «Высокая духовность – непобедимая сила».   Эта работа, 
освещающая наиболее важные и решающие вопросы, тесно связанные с 
нашей жизнью сегодня и завтра, фокусируется на влиянии и силе духовного 
мира на подъем человека, а также на наблюдении реальной опасности 
духовности. нападений, предупреждать людей о таких опасностях в нынешнее 
сложное и опасное время, когда наш народ строит основы новой жизни и 
нового общества, воспитывать наше будущее поколение морально здоровым 
и всесторонне развитым, привлекать внимание нашей страны и широкой 
общественности. Это имеет большое значение, поскольку требует нового 
внимания к этим вопросам. 

KALIT SO‘ZLAR  

Ma’naviyat, globallashuv, ommaviy madaniyat, maʼnaviyatni anglash, maʼnaviyatni 
shakllantirish, ahloq, ta’lim va tarbiya, ilm, fikrga qarshi fikr, gʻoyaga qarshi gʻoya, 
mustaqillik. 

KIRISH 
Yuksak maʼnaviyat — yengilmas kuch — 

Oʻzbekiston Respublikasining birinchi prezidenti 
Islom Abdugʻaniyevich Karimov qalamiga mansub 
hujjatli adabiy asar. Yuksak maʼnaviyat-yengilmas 
kuch asari 2008-yilda Maʼnaviyat nashriyoti 
tomonidan 176 sahifada qattiq muqova bilan chop 
etilgan. Asar muqaddima va toʻrt bobdan iborat.  

Kitob qoraqalpoq, tojik, turkman, qirgʻiz 
va qozoq tillariga tarjima qilinib, chop etilgan. 

Islom Karimovning prezidentlik davri 
mobaynida bu kitob jahon miqyosida, xususan, 
musulmon olamida ham qiziqish uygʻotdi va 
Quvayt davlatida arab tiliga, Turkiya respublikasida 
turk tiliga tarjima qilindi. Misr arab respublikasi, 
Saudiya arabistoni podshohligi, Quvayt, Birlashgan 
arab amirliklari, Bahrayn kabi mamlakatlarda 
kitobning taqdimot marosimlari oʻtkazildi. 

Asarda yoritilganmasalalar “haqiqatdan 
ham dolzarb ahamiyat kasb etib borayotgani” 
iddaosi bilan davlat va nodavlat tashkilotlar, taʼlim 
muassasalari va fuqarolar uchun qayta nashr etildi. 
Islom Karimov hukmronligi davrida ushbu asar 
propaganda vositasiga aylantirildi, har bir taʼlim 
dargohlarida, turli tashkilotlarda va davlatning 
barcha boshqaruv organlarida boʻlishi toʻliq 
taʼminlandi. Asar asosida darsliklar yaratilib, 
ayniqsa maktab oʻquvchilarga kuchli singdirildi. 
Butun respublika boʻylab “Prezident asarlari 
bilimdoni” tanlovlari oʻtkazilgan. 

ADABIYOTLAR TAHLILI VA 
METODOLOGIYA 

Islom Karimovning ushbu kitobida 
maʼnaviyatning maʼno-mazmuni, uning inson, 
jamiyat hayotidagi oʻrni va ahamiyati, bu 
tushunchaning nazariy hamda amaliy tomonlari 
turli fikrlar, xulosalar orqali tahlil etiladi. Ushbu 
asar 2008-yil Maʼnaviyat nashriyoti tomonidan 
chop etilgan.  Asar muqaddima va toʻrt bobdan 
iborat. Birinchi bobda “Maʼnaviyat — insonning 
ulgʻaish va kuch-qudrat manbaidir”, deb 
nomlanadi. Ushbu bobda: “maʼnaviyatni anglash”, 
“maʼnaviyatni shakllantirishdagi asosiy 
mezonlar”, maʼnaviy va moddiy hayot 
uygʻunligi haqida tushunchalar berilgan. Ikkinchi 
bob “Mustaqillik — maʼnaviy tiklanish va 
yuksalish” deb nomlanadi. Bunda “Milliy gʻoya va 
maʼnaviy hayot”, “maʼnaviyat va jamiyatning 
yangilanishi”, “islohotlar va ularning maʼnaviy 
mezoni” belgilangan. Uchinchi bob “Maʼnaviyatga 
tahdid — oʻzligimiz va kelajagimizga tahdid” deb 
nomlangan. 

Bu bobda “Globallashuv jarayonlari va 
maʼnaviy tahdidlar”, “Fikrga qarshi fikr, gʻoyaga 
qarshi gʻoya” lar belgilangan. Toʻrtinchi bob 
“Vatanimiz taraqqiyotining mustahkam 
poydevori”, “inson qalbiga yoʻl”, “eng buyuk 
jasorat” va “Xotima” dan iborat. 

XIX-XX asrlar davomida fan va madaniyat 
taraqqiyoti jihatidan Evropa mintaqasi 
boshqalardan uzil-kesil ilgarilab ketdi va natijada 

“jahon fani”, “umuminsoniy qadriyatlar” deganda 
birinchi navbatda Evropa madaniyati unsurlari 
tasavvur etila boshlandi. Yangi davrdagi bu 
mintaqaning yutuqlari ko‘p jihatdan madaniy 
integratsiya jarayonlari bilan bog‘liq. Bu davrda 
Evropa xalqlari (inglizlar, nemislar, fransuzlar va 
h.k.) mintaqa miqyosidagi o‘zaro madaniy axborot 
almashinuv doirasidan chiqib, o‘zga mintaqalarda 
yaralgan boyliklarni o‘zlashtira boshladilar. 
SHarqshunoslik keng rivoj oldi. Turli fan sohalari 
sharqshunoslarning yutuqlaridan ijodiy foydalana 
boshladilar. Evropaliklarning Osiyo va Afrika 
mamlakatlari va xalqlari hayotini o‘rganishi, bir 
tomondan, ularning olam haqidagi tasavvurlarini 
kengaytirib, turli mintaqa xalqlarining bir-birlarini 
tushunish, o‘zaro erkin muloqot qilish 
imkoniyatlarini oshirgan bo‘lsa, ikkinchi tomondan, 
muayyan g‘arazli kuchlar uchun o‘zlariga qaraganda 
iqtisodiy va harbiy jihatdan zaifroq 
bo‘lgan yurtlarni bosib olish, qaramlik asoratiga 
solishga bo‘lgan intilishlari yo‘lida xizmat qildi. 

XX asr oxiri - XXI asr boshlariga kelib 
integratsiya jarayonlari yanada avj oldi, zamonaviy 
axborot texnologiyalarining bemisl rivoji va yagona 
jahon axborot maydonining shakllanishi bu 
jarayonning yangi bosqichga ko‘tarilishiga, 
Prezidentning yangi kitobida topib aytilganidek, 
“sivilizatsiyalararo muloqotning yangicha sifat kasb 
etishi”ga olib keldi. 

Siyosatga doir ilmiy adabiyotlarida bunday 
jarayon “globallashuv fenomeni” deb 
nomlanmoqda. “Yuksak ma’naviyat – engilmas 
kuch” kitobida bu hodisa oddiy qilib “hayot 
sur’atlarining beqiyos darajada tezlashuvi” deb 
tushuntiriladi. 

Bashariyat taraqqiyotidagi bunday 
o‘zgarishlarni uzil-kesil “yaxshi” yoki “yomon” deb, 
salbiy yoki ijobiy hodisa sifatida baholab bo‘lmaydi. 
Kitobda yozilganidek,“har qanday taraqqiyot 
mahsulidan ikki xil maqsadda – ezgulik va yovuzlik 
yo‘lida foydalanish mumkin.” 

Birinchi prezident kitobida globallashuv va 
integratsiya jarayonlarining talay ijobiy 
imkoniyatlari birma-bir sanab o‘tiladi. Ularni 
umumlashtirib aytiladigan bo‘lsa, birinchi navbatda 
turli sohalarda (jumladan, iqtisod, siyosat, 

madaniyat sohalarida)“davlatlar va xalqlar 
o‘rtasidagi integratsiya va hamkorlik aloqalarining 
kuchayishi”ga xizmat qilishi mumkin, va 
darhaqiqat, bunday hamkorlik munosabatlari 
kundan-kunga kengayib va rangbaranglashib 
borayotganini o‘z ko‘zimiz bilan ko‘rib turibmiz. 

Shu bilan birga dunyoda barcha odamlar 
ham ezgu niyatlar bilan ish olib boradi, deyish qiyin. 
Ba’zilar uchun bu hayotda vujudga kelgan har bir 
yangilik ularning o‘z g‘arazli maqsadlariga qulay bir 
vosita xizmatini bajarishi kerak. Jumladan, jahonda 
yagona axborot maydonining vujudga kelishi ham 
bunday buzg‘unchi kuchlar uchun “ayni muddao” 
bo‘ldi. Ular zudlik bilan bu qudratli vositani ham 
o‘z qabih niyatlari yo‘lida ishga solish harakatiga 
tushdilar. Vaziyatning murakkabligi shundaki, 
bunday yovuz niyatli kuchlarning Vatani ham, 
millati ham, dinu imoni ham yo‘q. Ular goh 
“islomiy” qiyofada, goh “erkinlik va demokratiyani 
olg‘a siljitish” niqobi ostida harakat qilishlari 
mumkin. 

Birinchi prezident I.A.Karimovning yangi 
kitobida insonlarning Borliq haqiqatiga 
munosabatidagi ikki xil yondoshuv, “bir-birini 
inkor qiladigan ikki xil hayotiy qarash” haqida gap 
boradi: 

“Birinchisi – o‘z nonini halol mehnat bilan 
topadigan, xolis va ezgu ishlar bilan el-yurtga naf 
etkazadigan, tiriklik mazmunini teran anglab, 
nafaqat bugungi hayot lazzatlari, balki oxirat haqida, 
uning obod bo‘lishi haqida o‘ylab yashaydigan 
insonlarga xos hayotiy qarashlar. 

Ikkinchisi – bunga mutlaqo qarama-qarshi 
bo‘lgan yondoshuv, ya’ni, hayotning ma’no-
mazmuni haqida bosh qotirmasdan, bunday 
savollar bilan o‘zini qiynamasdan, faqat nafs 
qayg‘usi va o‘tkinchi hoyu havasga, huzur-
halovatga berilib, engil-elpi umr kechiradigan, 
o‘zining ota-ona va farzand, el-yurt oldidagi 
burchiga umuman befarq bo‘lib yashaydigan 
odamlarning fikr-qarashlari. 

Mana shunday ikki xil dunyoqarash asosida 
paydo bo‘ladigan og‘ir savollar odamzot ongli 
yashay boshlagan zamonlardan buyon uni 
o‘ylantirib, qiynab keladi...” 

Ma’lumki, shu kungacha jahon ilmida 
“ma’naviyat” hodisasi yaxlit tushuncha sifatida 
izchil ilmiy tahlilga tortilmadi. Bu sohaga oid 
mavjud izlanishlar boshqacha tushunchalar va 
tizimlar doirasida kechdi. Xususan, Evropada 
inson ma’naviyatiga oid bahslar falsafa va uning 
tarkibiy qismi hisoblangan axloqshunoslik ilmi 
doirasida rivojlandi. Inson axloqi aslida zohiriy, 
aniqrog‘i, ikkilamchi hodisa bo‘lib, shaxs 
ma’naviyatining insonlar aro munosabatlarda 
namoyon bo‘lishidir. Uning botinida ma’naviy 
omillar yotgani tufayli faylasuflar asosan axloqning 
botiniy omillariga e’tibor qaratganlar. Agar bu 
sohadagi Evropa an’anasini umumiy bir tarzda 
ko‘zdan kechiradigan bo‘lsak, axloqshunoslik ilmi 
ko‘proq insonning iroda erkinligi, aql va bilim, baxt 
va lazzatlanishga intilish, manfaatdorlik kabi 
masalalarga e’tibor qaratganligini ko‘ramiz. 
Aksariyat holatlarda mas’uliyat va burch masalalari 
ham inobatga olinadi. Axloqning imonga bog‘liq 
jihatlari xristian axloqida alohida ta’kid etilsa-da, 
Yangi davrda bu masala ko‘pincha aktuallashmaydi. 
Umuman, insonning dunyoviy maqsadlariga 
alohida e’tibor qaratilishi Evropa axloq ilmining 
ustivor jihati deyish mumkin. 

Milliy ma’naviyatimiz an’analarida shaxs 
ma’naviyatining asosiy jihatlari – imon, ilm, 
mas’uliyat, mehrning o‘zaro uyg‘unligi masalasi 
ustivor yo‘nalish ekanligi ma’lum. Muayyan tarixiy 
sabablarga ko‘ra Evropa axloq ilmida ayni shu 
o‘zaro mutanosiblikka etarli e’tibor qaratilmadi. 
Natijada, bugungi kunga kelib, ushbu mintaqada 
ma’naviy-axloqiy sohada juda og‘ir muammolar 
kelib chiqmoqda. 

Bizning nazarimizda, axloqning ikki jihati 
bor, birinchisi – zohiriy (tashqi) tomoni bo‘lib, 
insonlar aro munosabatlarda o‘rtacha mo‘‘tadil 
meyorni saqlab turishga xizmat qiladi va u 
sharoitga moslashib o‘zgarib turishi mumkin. 
Ikkinchisi – botiniy (ichki), ya’ni shaxs ma’naviyati 
bilan bog‘langan tomoni bo‘lib, bu jihat endi tashqi 
shart-sharoitga emas, balki shaxsning imon-
e’tiqodiga bog‘liq bo‘ladi.  

Agar bunday inson sharoit taqozosi bilan 
imon-e’tiqodiga zid xatti-harakat qilishga majbur 
bo‘lsa, unda vijdon azobiga uchraydi. Demak, 

“vijdon azobi” hodisasi zohiriy axloq talablari bilan 
shaxs imoni orasida ziddiyat mavjud bo‘lgan 
holatlarda paydo bo‘ladi. Materialistik (aniqrog‘i, 
dahriyona) dunyoqarashga asoslangan axloqiy 
ta’limotlarda odatan zohiriy tomonga e’tibor 
qaratiladi va imon hisobga olinmaydi. Axloqni 
ijtimoiy muhit bilan yoki insonning fiziologik 
(biologik) ehtiyojlari bog‘lab izohlashga urinish ana 
shunday qarashlar natijasida tug‘iladi. Vaholanki, 
na ijtimoiy muhitning, na fiziologik ehtiyojlarning 
axloqqa bevosita aloqasi yo‘q. 

Ikkinchi yondoshuv – inson moddiy 
mavjudot, ammo undagi ruh abadiy, bu dunyo 
hayoti inson uchun sinov maydoni bo‘lib, uning 
har bir qadami o‘lchovli, u har bir xatti-harakati, 
amali uchun Oliy qudrat oldida javob beradi, agar 
savobli ish qilsa, ham bu dunyoda, ham oxiratda 
mukofotini oladi, agar gunoh qilsa yoki bu 
dunyoda, yoki oxiratda jazosini oladi, deb e’tiqod 
qilish. Ya’ni Borliqning asosi moddiylikdangina 
iborat emas, balki bu olamni yaratgan va boshqarib 
turgan azaliy va abadiy Oliy qudrat mavjud, deb 
ishonish, shunga imon keltirish. Imon keltirish 
bilan ushbu Oliy qudrat oldida mas’uliyat tuyg‘usi 
paydo bo‘ladi. Ana shu asosda shakllangan axloq 
haqiqiy axloq bo‘ladi. “Axloq – ma’naviyatning 
o‘zagi” degan ta’rifda ayni shu jihat inobatga 
olinadi. 

Shaxsning xulqi uning ma’naviyati ta’sirida 
takomillashib (ya’ni tabiiy xislatlari qusurdan 
fazilatga aylanib) borgan sari uning axloqi zamima 
axloqdan (insonni xudbinlik sari tortuvchi tarbiya 
ko‘rmagan xulqdan) hamida axloqqa (ma’naviy 
kamolot natijasida go‘zallashgan xulqqa) aylanib 
boraveradi. Nafs tarbiyasi – ma’naviy kamolot yo‘li 
bo‘lib, axloqi hamidaning shakllanish yo‘li hamdir. 
Ammo ma’naviyat faqat nafs tarbiyasidan iborat 
emas. Ma’naviyat imondan boshlanadi, ilm bilan 
mukammallashadi, tahliliy imon orqali inson nafs 
tarbiyasi(samovospitanie)ga o‘tadi va oxiri mehr 
ma’rifati orqali ma’naviy kamolotga erishadi. 
“Axloq – ma’naviyatning o‘zagi ” degan 
hikmatning mazmuni shundaki, insonning 
ma’naviy kamolot darajasi uning axloqida eng 
yorqin shaklda namoyon bo‘ladi. Agar inson faqat 
taqlidiy imon darajasida qolgan bo‘lsa, u Allohning 



   September |2024 
ISSN:3030-3311 

Journal of Contemporary World 
Studies 

https://bestjournalup.com/index.php/jcws 

 
 

  

23 Volume 2| Issue 7 

borligi va birligini tan olgan bo‘ladi, buyurilgan 
farzlarni baqadri imkon bajarishga urinadi, ammo 
axloqi hamida sohibi bo‘lmaydi. 

“Ommaviy madaniyat” hodisasi asosida 
birnecha omillarning chatishuvi yotadi. 

Ulardan birinchisi - imonsizlik, o‘z insoniy 
burchi va mas’uliyatini tan olishni istamaslik, 
befarqlik va loqaydlik.  

Ikkinchisi - sanab o‘tilgan qusurlarni 
oqlashga xizmat qiluvchi “dunyoni manfaat 
boshqaradi” (demak, bu dunyoda har kim o‘z 
foydasi uchun qo‘lidan kelgan harakatini qilsa, 
bo‘laveradi, degan) dahriyona (aniqrog‘i, 
xudbinona) tezis (“qoida”) asosida yashash. Bu ikki 
omil azaldan bo‘lgan.  

Uchinchisi – oldingilaridan kelib 
chiqadigan axloqiy relyativizm, ya’ni dunyoda 
azaliy va abadiy qat’iy axloqiy meyorlar mavjud 
emas, ko‘pchilik o‘zini qanday tutayotgan bo‘lsa, 
biz ham shunga qarab ketaveramiz, degan o‘ysizlik, 
fikriy dangasalik tamoyili.  

Va nihoyat to‘rtinchisi - bugungi axborot 
vositalarining cheksiz imkoniyatlari sharoitida 
yuqoridagi birinchi Prezident ta’rifiga muvofiq, 
befarqlik va o‘ysizlik botqog‘iga botgan 
kimsalarning dunyoni boshqarishga intilayotgan 
kichik bir guruh qo‘lida qo‘g‘irchoqqa aylanib, 
o‘zlarining eng tuban hayvoniy xohish va istaklarini 
ochiqdan-ochiq namoyon qilishni “umuminsoniy 
axloqiy meyorlar” darajasiga ko‘tarishga 
urinishlaridir.  Bunday holatlar Evropa mintaqasi 
tarixida ilgari ham bo‘lgan, ammo hech qachon bu 
daraja jahon miqyosida keng ko‘lam kasb etmagan 
va bu darajada kuchli targ‘ibot imkoniyatlariga ega 
bo‘lmagan edi. Birinchi Prezident kitobida bu 
haqda shunday deyiladi: “Shuni unutmaslik kerakki, 
bugungi kunda inson ma’naviyatiga qarshi 
yo‘naltirilgan, bir qarashda arzimas bo‘lib 
tuyuladigan kichkina xabar ham axborot olamidagi 
globallashuv shiddatidan kuch olib, ko‘zga 
ko‘rinmaydigan, lekin zararini hech narsa bilan 
qoplab bo‘lmaydigan ulkan ziyon etkazishi 
mumkin.” 

XULOSA 
O‘zbekiston Respublikasi birinchi 

Prezidenti Islom Karimovning “Yuksak ma’naviyat 

– yengilmas kuch” kitobini nashrdan chiqardi. 
Ushbu kitobda odamzot uchun hamma 
zamonlarda ham bebaho boylik bo‘lib kelgan 
ma’naviyatning ma’no-mazmuni, uning inson va 
jamiyat hayotidagi o‘rni va ahamiyati, bu murakkab 
va serqirra tushunchaning nazariy va amaliy 
tomonlari keng qamrovli fikr va xulosalar orqali 
tahlil etiladi. Ayni paytda istiqlol yillarida 
yurtimizda milliy ma’naviyatimizni tiklash, uni 
zamon talablari asosida rivojlantirish bo‘yicha 
amalga oshirilayotgan ulkan ishlar, bu borada 
oldimizda turgan maqsad va vazifalar, 
islohotlarning ma’naviy mezonlari haqida 
atroflicha fikr yuritiladi. 

Muallif haqli ravishda ta’kidlaganidek, 
“Vatanimizning kelajagi, xalqimizning ertangi kuni, 
mamlakatimizning jahon hamjamiyatidagi obro‘-
e’tibori avvalambor farzandlarimizning unib-o‘sib, 
ulg‘ayib, qanday inson bo‘lib hayotga kirib 
borishiga bog‘liqdir. Biz bunday o‘tkir haqiqatni 
hech qachon unutmasligimiz kerak”. 

